
- muayyan oʻquv fani yoki uning asosiy boʻlimlari tarkibiy tuzilishi bilan bogʻliq 
tushunchalarning oʻquvchilar tomonidan ularni keltirib chiqaruvchi moddiy sharoitlar mohiyatini tahlil 
etish yoʻli bilan oʻzlashtirilishi lozim; 

- umumiy va mavhum boʻlgan tushunchalarni oʻzlashtirish alohida va aniq tushunchalar bilan 
tanishishdan avval amalga oshirilishi kerak; 

- u yoki bu tushunchaning moddiy manbalarni oʻrganishda oʻquvchilar mazkur tushunchaning 
obyekti, mazmuni va tarkibiy tuzilishini belgilab beruvchi genetik, boshlangʻich hamda umumiy 
bogʻlanishlarni topa olishlari zarur; 

- mazkur aloqalar predmet-grafikli yoki belgili modellar vositasida amalga oshiriladi; 

- oʻquvchilar shunday predmetli harakatni vujudga keltirishlari kerakki, uning vositasida oʻquv 
materiallarida oʻz aksini topgan obyekt mohiyatini yorituvchi muhim aloqalarni aniqlash va xossalarini 
oʻrganishi zarur; 

- oʻquvchilar predmetli harakatlarni bajarishdan asta-sekin aqliy faoliyatni bajarishga kirishishlari 
lozim. 

Demak, oʻquvchilar boshlangʻich ta’lim darsliklaridagi oʻquv materiallari asosini tashkil etgan 
tushunchalarni ma’lum ketma-ketlik va izchillikda oʻzlashtirishlari, ular orasidagi aloqa va 
munosabatlarni modellarda aks ettira olishlari ular tomonidan fan asoslarini chuqur egallashlari uchun 
sharoit yaratadi. Darsliklarida ushbu faoliyatni amalga oshirishga doir mashqlar oʻz ifodasini topishi 
zarur. Ta’lim berish jarayoni intellektual faoliyat va mantiqiy munosabatlarning yuzaga kelishiga toʻla 
zamin yaratmaydi. Oʻzlashtirilayotgan material oʻquvchi uchun shaxsiy ma’no kasb etadi. Ya’ni, ta’lim 
bir xil sharoitda berilsada, oʻquvchilar tomonidan bilimlarni oʻzlashtirish turlicha boʻlishi mumkin. 
Shunga qaramay tadqiqot qilish maqsadida oʻquv materialini loyihalashda ushbu muammoni hal etish va 
ta’lim berishning qulay usullarini qoʻllash ijobiy natijalar beradi. 

Didaktikaning psixologik xususiyati, oʻquv materialining tarkibiy tuzilishini didaktik jihatdan tahlil 
qilish asosida yoritib beriladi. Bunday tahlil natijasida oʻquvchilarda bilim olishga nisbatan qiziqish 
yuzaga keladi, shu bois oʻquv materialining tuzilishiga alohida e’tibor berish zarur. 

Foydalanilgan adabiyotlar 
1. Ashrapova T., Odilova M. Boshlangʻich sinflarda ona tili oʻqitish metodikasi. -Toshkent, 

“Oʻqituvchi”, 1984.-B.236. 
2.Ahmedova N. Boshlangʻich sinflarda nutq oʻstirish usullari. (Ta'lim jarayonida nutq madaniyatini 

shakllantirish masalalari). -Toshkent, “Oʻqituvchi”, 1999.-B.128. 
3. Boshlangʻich ta'lim. Umumiy oʻrta ta'limning Davlat ta'lim standarti va oʻquv dasturi. Ta'lim 

taraqqiyoti. Oʻzbekiston Respublikasi Xalq Ta'lim Vazirligi axborotnomasi 7-maxsus son. - Toshkent: 
“Sharq”, 1999. –B. 479.  

4. Fuzayilov S., Xudoyberganova M. - Ona tili 3-sinf darslik, 5-nashri. - Toshkent: “Oʻqituvchi”, 
2019. –B 160. 

 
TAQQOSLASHGA DOIR TOPSHIRIQLAR USTIDA ISHLASH TEXNOLOGIYASI 

M.M.Qosimova, BuxDU katta oʻqituvchisi 

F.F.Qosimov, BuxDU tayanch doktoranti 

 

Bunday turdagi ijodiy topshiriqlar boshlangʻich sinf matematika darsliklarida koʻplab uchraydi. 
Bunday topshiriqlarni tuzilishi va mazmuniga koʻra quyidagi turlarga ajratish maqsadga muvofiq: 

1. Tenglik, tengsizliklar toʻgʻri boʻlishi uchun sonlarni toʻgʻri topishga doir topshiriqlar. 
2. Tenglik, tengsizliklar toʻgʻri boʻlishi uchun amal ishoralarini toʻgʻri topishga doir topshiriqlar. 
3. Tenglik, tengsizliklar toʻgʻri boʻlishi uchun qavslarni toʻgʻri qoʻyishga doir topshiriqlar. 
4. Son, ifodalarni taqqoslashga doir topshiriqlar. 
5. Tenglik, tengsizliklar toʻgʻri boʻlishi uchun sonlar, amal ishoralari, qavslarni toʻgʻri tanlashga 

doir topshiriqlar. 
Boshlangʻich sinf oʻquvchisi «darchali» misol-topshiriqlarni bajarar ekan, ular «darcha» oʻrniga 

son yoki amal ishoralarni ongli tanlab qoʻyib, topshiriqning yechimini izlaydi. Bunday topshiriqlar ham 
oʻquvchi tafakkurining oʻsishiga katta hissa qoʻshadi. Chunki oʻquvchi, oʻrinli son yoki amalni oʻylab, 
fikrlab, tenglik yoki tengsizlikka qoʻyib, tegishli xulosa chiqaradi. Bu bilan oʻquvchi mantiqiy tafakkurni 
ishga soladi. Shu jihatdan koʻpchilik oʻquvchilar bunday topshiriqlarni qiziqish bilan bajaradilar. 

Boshlangʻich sinf matematika darsliklari mualliflari tenglik, tengsizliklar toʻgʻri boʻlishi uchun 
sonlarni toʻgʻri tanlashga doir topshiriqlarni turlicha ifodalashga harakat qilishgan. «Boʻsh katakni 
toʻldiring!», «Kerakli sonlarni qoʻying!», ««Darchalar»ni toʻldiring», «Tushirib qoldirilgan sonlarni 

qoʻying», «Boʻsh joylarni toʻldirib koʻchiring!», «Shunday sonlarni tanlab olingki, tengliklar, 
tengsizliklar toʻgʻri boʻlsin» kabi mazmundagi oʻquv topshiriqlarning barchasida tenglik va tengsizliklar 
toʻgʻri boʻlishi uchun sonlarni toʻgʻri maqsadga muvofiq holda tanlash masalasi qoʻyiladi. 

Quyida shu topshiriqlarning mukammalroq koʻrinishi hisoblangan tenglik, tengsizliklar toʻgʻri 
boʻlishi uchun sonlar, amal ishoralari, qavslarni toʻgʻri tanlashga doir topshiriqlar ustida ishlash 
masalasini qarab chiqamiz. 

Bunday topshiriqlar yuqorida qayd etilgan 1-,2-,3-guruh topshiriqlarning umumlashgan 
koʻrinishidir. Bunday guruh topshiriqlari qatoriga tenglik, tengsizliklar toʻgʻri boʻlishi uchun a) sonlar, 
amal ishoralarni; b) sonlar va qavslarni; v) amal ishoralari va qavslarni; g) sonlar, amal ishoralari, 
qavslarni toʻgʻri tanlashga doir topshiriqlarni kiritish mumkin. 

Topshiriqlarning bunday koʻrinishlari boshlangʻich sinf matematika darsligida nihoyatda oz 
uchraydi. Oʻquvchilarni bunday topshiriqlarni bajarishga oʻrgatish natijasida ularda mustaqil fikr yuritish 
koʻnikmasi tarkib topadi. Oʻquvchida sezgirlik, sabr-matonat, maqsad sari intilishlik, qat’iylik kabi 
xislatlar tarbiyalanadi. 

I sinfning oxirgi choragida oʻquvchilarni amal ishoralari (+ yoki -) va sonlarni tanlab qoʻyishi 
natijasida toʻgʻri sonli tenglikni hosil qilishga doir topshiriqlarni bajarishga oʻrgatish orqali 
oʻquvchilarning ijodiy faoliyatini oʻstirish mumkin. 

Topshiriq: Yozuvlar toʻgʻri boʻlishi uchun «+» yoki «-» ishorasini va tushib qolgan sonni topib 
qoʻying. 

  20……=30  12……=12 
  15……=10  ……18=18 
Bunday topshiriq oʻquvchi tafakkurini oʻstirishga qaratilgan ijodiy mazmundagi topshiriq boʻlib, 

uni bajarishda oʻquvchidan ancha bilim va mahorat talab qilinadi. Oʻquvchi tenglik toʻgʻri boʻlishi uchun 
«boʻsh katakcha»ga mos keluvchi sonni va nuqtalar oʻrniga toʻgʻri keluvchi amalni tanlay bilishi kerak. 

Albatta bunday koʻrinishdagi topshiriqlarni bajarish boʻyicha oʻquvchilarda tenglik toʻgʻri boʻlishi 
uchun sonlarni toʻgʻri tanlay bilishga hamda tenglik toʻgʻri boʻlishi uchun amal ishoralarini toʻgʻri tanlash 
koʻnikmasi shakllangan boʻlishi kerak. Oʻquvchi topshiriqni bajarar ekan, u ikki xil mulohaza yuritishi 
mumkin: a) dastlab «daricha» oʻrniga son tanlab, (masalan, 10 soni) soʻngra amal ishorasini (qoʻshishni) 
qoʻyadi; b) dastlab amal ishorasi (masalan, qoʻshish)ni tanlab, soʻngra unga mos keluvchi «daricha» 
oʻrnidagi son (10)ni topadi. Topshiriqni bajarishda qiynalgan oʻquvchiga oʻqituvchi son yoki amal 
tanlashga yordam berishi lozim. 

Ikkinchi sinfda bunday mazmundagi topshiriqlarni 100 ichidagi sonlar ustida «qoʻshish» yoki 
«ayirish»; «koʻpaytirish» yoki «boʻlish» amallari ishtirokida bajarish oʻquvchining ijodiy mazmundagi 
topshiriqlarni mustahkamroq oʻrganib olishlariga imkoniyat beradi. Shuningdek ikkinchi sinf 
oʻquvchilariga tenglik yoki tengsizliklar hosil boʻlishi uchun nuqtalar oʻrniga biror arifmetik amalni 
hamda qavslarni oʻrinli qoʻyishga doir topshiriqlarni bajarishni tavsiya qilish oʻquvchi biluv faoliyatining 
shakllanishiga muhim vosita hisoblanadi. Bunday topshiriq namunalarini keltiramiz: Nuqtalar oʻrniga 
mos keluvchi amal ishorasini va qavslarni shunday topib qoʻyingki, tenglik toʻgʻri boʻlsin: 

  a) 12…8…3=1  v) 8…9…3=24 
  b) 15…3…2=10  g) 18…2…0=0 
Albatta bunday topshiriqlarni tuzish jarayonida oʻqituvchi oddiydan murakkabga, osondan qiyinga 

qarab borish talabiga qat’iy rioya qilishi maqsadga muvofiq. Dastlab arifmetik amallarni tanlashda 
oʻqituvchi tavsiyasiga koʻra «qoʻshish» yoki «ayirish»; «koʻpaytirish» yoki «boʻlish»; ishoralarni qoʻllash 
kerakligi aytiladi. Keyinchalik oʻquvchiga amallarni tanlash mustaqil ravishda topshiriladi. 

Bunday ijodiy mazmundagi topshiriqlar oʻquvchi tafakkurini oʻstirish uchun muhim ahamiyat kasb 
etadi. Qizigʻi shundaki, amal ishoralari va qavslarni turlicha qoʻllab, bir necha variantli toʻgʻri 
tengliklarni hosil qilish mumkin. 

Yuqorida keltirilgan b) misolning turli yechimini koʻraylik: 
1-variant: (15:3)∙2=10 
2-variant: 15-(3+2)=10 
3-,4-sinflar matematika darslarida tenglik, tengsizliklar toʻgʻri boʻlishi uchun sonlar, amal 

ishoralari, qavslarni oʻrinli tanlashga doir topshiriqlarning yuqorida keltirilgan barcha koʻrinishlaridan 
foydalanish mumkin. Bu esa oʻqituvchiga bunday mazmundagi topshiriqlarni tuzish va ular ustida ishlash 
yuzasidan ancha mas’uliyatli vazifani hal qilishni taqozo qiladi. 

Quyida shunday koʻrinishdagi topshiriqlar namunalarini keltiramiz: 

T
T.r 

Topshiriq koʻrinishi Qaysi koʻrinishga mansub Topshiriq yechimi 

1 320…10…22=10 Amal ishoralari, qavslarni oʻrinli 
qoʻyib toʻgʻri tenglik hosil qilishga 

a) (320:10)-22=10 

doir topshiriq b) 320:(10+22)=10 

2 ……120…2=100 Son va amal ishoralarini toʻgʻri 

tanlab, toʻgʻri tenglik hosil qilishga 

doir topshiriq 

a) 40+120:2=100 

b) 340-120∙2=100 

v) 218-120+2=100 

g) 222-120-2=100 

3 

 

20+…-8=24 Son va qavslarni toʻgʻri tanlab, 

toʻgʻri tengliklar hosil qilishga doir 

topshiriq 

a) (20+12)-8=24 

b) 20+(12-8)=24 

160-…+20=120 a) (160-60)+20=120 

b) 160-(20+20)=120 

4 ……2…20=5 Son, amal ishorasi va qavslarni 

toʻgʻri tanlab toʻgʻri tengliklar hosil 

qilishga doir topshiriqlar 

a) 200:(2∙20)=5 

b) (50∙2):20=5 

v) (27-2)-20=5 

g) 27-(2+20)=5 

 

Xulosa qilib shuni aytish mumkinki, boshlangʻich sinflarda oʻquvchilarni taqqoslashga doir 

topshiriqlar bilan tanishtirish orqali oʻquvchilarning oʻrganilayotgan mavzularga doir bilim, malakalari 

mustahkamlanib, ularda ijodiy faoliyat tarkib topadi. 

 

ПЕДАГОГИКА ФАНИНИ ЎҚИТИШДА ЎҚИТУВЧИ ИННОВАЦИОН ФАОЛИЯТИНИ 

РИВОЖЛАНТИРИШ ОМИЛЛАРИ 

М.А. Жумаева, 

 БухДУ 3-босқич таянч докторанти 

 

Аннотация. Ушбу мақолада олий таълим муассасаларида ўқитиладиган педагогика 

фанининг ўқитувчи инновацион фаолиятини ривожлантиришдаги ўрни кўрсатиб берилган. 

Шунингдек, инновацион педагогик фаолиятни ривожлантиришда интерфаол таълим 

методларининг аҳамияти изоҳланган. 

Аннотация. В статье показана роль педагогики в развитии инновационной педагогической 

деятельности в высшей школе. Объясняется важность интерактивных методов обучения в 

развитии инновационной педагогической деятельности. 

Annotation. This article shows the role of pedagogy in the development of innovative teaching 

activities in higher education. The importance of interactive teaching methods in the development of 

innovative pedagogical activities is also explained. 

Таянч сўз ва иборалар: таълим, тарбия, дарс, педагогика, инновация, педагогик фаолият, 

интерфаол методлар, ўқитиш жараёни, замонавий педагогик технологиялар, ўқитувчининг 

инновацион фаолияти. 

 

2020 йил 23 сентябрда қабул қилинган Ўзбекистон Республикасининг “Таълим тўғрисида”ги 

Қонун ёш авлодни тарбиялашнинг асосий истиқбол ва йўналишларини белгилаб берди. Унда 

қўйилган асосий масалалардан бири таълим-тарбия жараёнига замонавий педагогик 

технологияларни қўллаш ҳисобланади. Дарҳақиқат, замонавий педагогик технологиялар таълим 

жараёнини унумдорлигини оширади, ўқувчиларнинг мустақил фикрлаш жараёнини 

шакллантиради, ўқувчиларда билимга эҳтиёж ва қизиқишни оширади, билимларни мустаҳкам 

ўзлаштириш, улардан амалиётда эркин фойдаланиш кўникма ва малакаларини шакллантиради. 

Педагогик технологияга асосланган таълим жараёнида ўқитувчи ва талаба фаолияти доираси 

аниқ белгиланади, таълимни ташкил этишнинг аниқ технологияси кўрсатилади. Ушбу ишларнинг 

барчаси педагогик фаолиятда бажарилади. Педагогик фаолиятга тайёргарлик даражасини 

таъминлашда эса олий таълим муассасаларида ўқитиладиган педагогика фанининг зиммасига 

тушади. Шу маънода ўқитувчининг инновацион фаолиятга йўналтиришда илғор педагогик 

технологияларни амалда жорий этиш ҳам муҳим аҳамият касб этади. Таълимда технологик 

ёндашув педагогик жараёнга фаол таъсир этувчи ва унинг самарадорлигини, бир бутунлигини ва 

муваффақиятини белгилаб берувчи омиллардан ҳисобланади. 

Педагогика дарсларида педагогик технологияларни қўллаш муҳим аҳамиятга эгадир. Чунки 

педагогика фанини ўқитиш жараёнида талабаларнинг барча ижобий сифатлари, ақлий 

ривожланишини таъминлайди, талабаларни фаоллаштириш, мустақил ишлашга ўргатиш, 

таълимнинг кейинги босқичларида ҳам талабаларнинг таълим жараёнининг фаол субъектларига 

айланишларида муҳим аҳамият касб этади.  

